
ACTA DA XUNTA DE GOBERNO LOCAL
Sesión extraordinaria e urxente do 18 de xullo de 2012

ASISTENTES: NON ASISTEN:
Membros :

D. Abel Caballero Álvarez Dª Mª Carmen Silva Rego
D. Carlos López Font Dª. Raquel Díaz Vázquez
Dª Mª Jesús Lago Rey D. Angel Rivas González
D. Cayetano Rodríguez Escudero D. Santos Héctor Rodríguez Díaz
Dª. Mª Isaura Abelairas Rodríguez
D. José Manuel Fernández Pérez

Invitado:
D. David Regades Fernández 

Na Casa do Concello de Vigo, ás 14,01 horas do día dezaoito de xullo de dous mil
doce  e  baixo  a  presidencia  do  Excmo.  Sr.  Alcalde,  Sr.  Caballero  Alvarez,  coa
asistencia dos concelleiros/as anteriormente citados,  actuando como Secretaria a
concelleira, Sra. Lago Rey, constitúese a Xunta de Goberno Local desta Corporación
co obxecto de realizar sesión EXTRAORDINARIA E URXENTE de acordo coa orde
do día remitida a tódolos membros coa antelación legal precisa.

Están  tamén  presentes  por  invitación,  a  titular  do  órgano  de  apoio  á  Xunta  de
Goberno Local, Sra. Campos Acuña (P.D. Sr. Lorenzo Penela), o interventor xeral,
Sr. García Alvarez, e a titular da Asesoría Xurídica, Sra. Parajó Calvo.

A Xunta de Goberno Local adopta os seguintes acordos:

1(838).- RATIFICACIÓN DA URXENCIA.
A Xunta de Goberno local ratifica a urxencia da sesión.

2(839).- PROPOSTA  DA  ALCALDÍA  REFERENTE  Á  DELEGACIÓN  DE
COMPETENCIAS  DA  DELEGADA  DA  ÁREA  DE  URBANISMO,  CASCOS
HISTÓRICOS E GRANDES PROXECTOS.
Examinada a proposta da Alcaldía, de data 18.07.2012, que di:

PROPOSTA DA ALCALDÍA

ANTECEDENTES
A Xunta Goberno Local, na súa reunión do día 17 de xuño de 2012, acordou a delegación de
competencias na delegada da Área de Urbanismo, Cascos históricos e Grandes Proxectos,
da que É  titular a 1º tenente de Alcalde,  Dª María del Carmen  Silva Rego.

MOTIVACIÓN
Tendo en conta a obrigada ausencia por enfermidade da Sr. Silva Rego, resulta necesario
delegar as competencias da área de  Área de Urbanismo, Cascos históricos e Grandes
Proxectos , en tanto se manteña naquela situación a Sr. Concelleira.

Polos motivos expostos, esta Alcaldía -Presidencia propón á Xunta de Goberno a adopción
do seguinte ACORDO:

Primeiro: Delegar no concelleiro delegado da Area de Mobilidade, Transporte e Seguridade
e Xestión Municipal, D. Carlos López, en tanto se manteña a situación de enfermidade de Dª
María  del  Carmen  Silva Rego,  as competencia  anteriormente  atribuídas pola  Xunta de
Goberno Local á delegada da  Área de Urbanismo, Cascos Históricos e Grandes Proxectos ,
que son as seguintes:

a) En materia de Urbanismo:

- Exercer as funcións legalmente atribuídas á Xunta de Goberno Local nas materias
relativas a licenzas, disciplina e infraccións urbanísticas, declaracións de ruína e ordes de
execución. Resolución dos recursos administrativos interpostos contra ditos actos e revisión
de oficio dos mesmos.

- As contratacións con cargo ó orzamento da Xerencia Municipal de Urbanismo que
teñan a condición de “contratos menores”,  de conformidade coa lexislación aplicable de
contratación das Administracións Públicas.

- O desenvolvemento da xestión económica derivada da execución do orzamento da
Xerencia Municipal de Urbanismo, en especial:

a) Incoar os expedientes de modificación de créditos que deberán ser aprobados polo
Pleno do Concello.

b) Aprobar as transferencias de crédito, agás que se realicen entre distintos grupos de
función do  orzamento  e  coas limitacións previstas  no artigo  41 do  Real  Decreto
500/90 de 20 de abril.

c) Aprobar os expedientes de xeración de créditos.
d) Aprobación da incorporación de remanentes de créditos.
e) Autorización  e  disposición  de  gastos  de  persoal  relativos  ó  complemento  de

produtividade, gratificacións e indemnizacións por razón de servizos, que estiveran
comprendidos globalmente no orzamento.

f) Autorizar  anticipos  de  caixa  fixa  e  gastos  a  xustificar,  e  aprobar  as  contas
xustificativas dos mesmos.

g) Aprobar a devolución de ingresos indebidos.
h) Cancelar fianzas correspondentes a funcións da Xerencia.
i) Aprobar as liquidacións individuais de taxas por prestación de servizos,  prezos e

demais ingresos públicos propios da Xerencia Municipal de Urbanismo, así como as
anulacións das mesmas. 

j) Dispoñer, previo o cumprimento dos requisitos legais esixibles, o fraccionamento ou
aprazamento dos ingresos urbanísticos.

k) Aprobar os gastos de representación e protocolo realizados polo Xerente.

En relación coa xestión económica e en ausencia do Xerente do Organismo Autónomo:

a) Autorizar  e  dispoñer  todos  os  gastos  derivados  dos  contratos  menores  e  todos
aqueles cun importe non superior os 12.020,24 euros, cando non lle corresponda
expresamente a outro órgano municipal.

b) Recoñecer e liquidar as obrigas derivadas de todos os gastos.
c) A ordenación de pagos.

- A xestión do persoal,  co Xerente de Urbanismo, agás as competencias reservadas
legalmente ó Pleno da Corporación e as de carácter indelegable, de conformidade co
disposto no art. 127.1.h) da Lei de Bases de Réxime Local. 

- Exercizo  de accións administrativas e xudiciais nas materias ás que se refire  este
Acordo de delegación.

b) En materia de Cascos históricos:

1.- A dirección da xestión da oficina de Rehabilitación de Cascos Históricos.

2.- Previo informe do planeamento, a xestión, a disciplina urbanística e a concesión de
licenzas urbanísticas relativas aos Cascos Históricos.

3.- A  participación  na  redacción  e  tramitación  dos  instrumentos  de  planeamento
urbanísticos e instrumentos de xestión do planeamento que incidan nos barrios históricos da
cidade  de  Vigo,  emitindo  informe  previo  nos  procedementos,  así  como  na  actividade
urbanística.   Aos  efectos  do  informe  previo,  o  persoal  da  oficina  de  Barrios  Históricos
prestará a colaboración necesaria ao concelleiro delegado de Cascos Históricos. 

Segundo.-  Comunicar a presente resolución ós xefes dos diferentes servizos municipais
para o seu coñecemento e efectos e publicidade na Intranet.

Terceiro.- A presente resolución entrará en vigor no mesmo momento da súa sinatura sen
prexuízo da súa publicación no Boletín Oficial da Provincia.

Cuarto.-  Da  presente  resolución  darase  conta  de  forma  individualizada  ó  Pleno  da
Corporación ós efectos de que quede enterado da mesma.”

Acordo:
A Xunta de Goberno Local acorda aprobar a proposta que antecede.

E sen ter máis asuntos que tratar,  o Sr.  presidente rematou a sesión ás
14,06 horas. Como secretaria dou fe.

am. A CONCELLEIRA-SECRETARIA
          DA XUNTA DE GOBERNO LOCAL,

                      Mª Jesús Lago Rey.

